
നക്ഷത്രചിഹ്നമിട്ട ചോദ്യം നം. 275 09-10-2025 - ൽ മറുപടിയ്ക്

ഉന്നത പഠനത്തിനായി വിദേശരാജ്യങ്ങളില്‍ നിന്നുള്ള വിദ്യാര്‍ത്ഥികളുടെ പ്രവേശനം

ചോദ്യം ഉത്തരം

ശ്രീ വി കെ പ്രശാന്ത്,
ശ്രീമതി കെ. കെ. ശൈലജ ടീച്ചർ ,

ശ്രീ. സേവ്യര്‍ ചിറ്റിലപ്പിള്ളി,
ശ്രീ. ലിന്റോ ജോസഫ്

ഡോ. ആര്‍. ബിന്ദു

(ഉന്നതവിദ്യാഭ്യാസ-സാമൂഹ്യനീതി വകുപ്പ് മന്ത്രി)

(എ) സംസ്ഥാനത്തെ സര്‍വകലാശാലകളിൽ നിന്നുള്ള

ബിരുദങ്ങള്‍ക്ക് വിദേശരാജ്യങ്ങളിൽ കൂടുതല്‍

സ്വീകാര്യത ഉറപ്പു വരുത്തുന്നതിന് നടപടി

സ്വീകരിച്ചിട്ടുണ്ടോ; വിശദാംശം നൽകാമോ;

(എ) സംസ്ഥാനത്തെ സര്‍വകലാശാലകളില്‍ നിന്നുള്ള

ബിരുദങ്ങള്‍ക്ക് വിദേശരാജ്യങ്ങളില്‍ കൂടുതല്‍

സ്വീകാര്യത ഉറപ്പു വരുത്തുന്നതിന് ദേശീയ-രാജ്യാന്തര

റാങ്കിംഗുകളില്‍ കേരളത്തിലെ

സര്‍വകലാശാലകള്‍ക്ക് തുടര്‍ച്ചയായി

ലഭിച്ചുകൊണ്ടിരിക്കുന്ന മികച്ച അംഗീകാരവും,
അന്താരാഷ്ട്ര നിലവാരത്തില്‍ കേരളത്തില്‍

നടപ്പിലാക്കിവരുന്ന നാലുവര്‍ഷ ബിരുദപ്രോഗ്രാമും

സഹായകമാണ്.

അന്താരാഷ്ട്ര നിലവാരത്തിലുള്ള നാലുവര്‍ഷ ബിരുദ

പ്രോഗ്രാം

നാലുവര്‍ഷ ബിരുദ പ്രോഗ്രാമുകളുടെ കരിക്കുലവും

ക്രെഡിറ്റുകളും നിര്‍വ്വചിച്ചിരിക്കുന്നത് ദേശീയ-
അന്തര്‍ദേശീയ മാനദണ്ഡങ്ങള്‍ക്ക്

അനുസൃതമായിട്ടാണ്. വിദേശ സര്‍വകലാശാലകള്‍

പൊതുവേ പിന്‍തുടരുന്ന 4 വര്‍ഷ ബിരുദ

പ്രോഗ്രാമുകള്‍ക്ക് അനുയോജ്യമായിട്ടുള്ള കരിക്കുലം

ചട്ടക്കൂടാണ് സംസ്ഥാനത്തെ സര്‍വകലാശാലകളിലും

കോളേജുകളിലും ആവിഷ്കരിച്ച് നടപ്പിലാക്കുന്നത്. ഇത്

നാലുവര്‍ഷ ബിരുദ പ്രോഗ്രാമുകളുടെ പൊതു

സ്വീകാര്യത വര്‍ദ്ധിപ്പിക്കുമെന്ന് കരുതുന്നു. വിദേശ

രാജ്യങ്ങളിലേതുപോലെ പൂര്‍ണ്ണമായും ക്രെഡിറ്റ്

അടിസ്ഥാനമാക്കി ഓരോ വിദ്യാര്‍ത്ഥിക്കും സ്വന്തം

അഭിരുചികളും ലക്ഷ്യങ്ങളും അനുസരിച്ച് അക്കാദമിക്

അഡ്വൈസറുടെ സഹായത്തോടെ സ്വന്തം

കഴിവുകള്‍ വികസിപ്പിക്കാനും, പ്രൊഫഷണല്‍

ലക്ഷ്യങ്ങള്‍ക്ക് സഹായകരമാവും വിധം വിവിധ

വിഷയങ്ങളുടെ കോമ്പിനേഷന്‍ തെരഞ്ഞെടുത്ത്

തന്റെ ബിരുദ ഘടന രൂപകല്പന ചെയ്യാനുമുള്ള

തരത്തിലാണ് കരിക്കുലം രൂപകല്പന ചെയ്തിരിക്കുന്നത്.

നാലുവര്‍ഷ ബിരുദ ക്രെഡിറ്റുകള്‍ക്ക് ലോകത്തിലെ

പ്രധാനപ്പെട്ട ക്രെഡിറ്റ് ട്രാന്‍സ്ഫര്‍ സംവിധാനങ്ങളായ

യൂറോപ്യന്‍ ക്രെഡിറ്റ് ട്രാന്‍സ്ഫര്‍ സിസ്റ്റം (ECTS)
ആയിട്ടും അമേരിക്കന്‍ ക്രെഡിറ്റ് ട്രാന്‍സ്ഫര്‍

സംവിധാനമായിട്ടും ക്രെഡിറ്റ് കൈമാറ്റം

സാധ്യമാകും. നമ്മുടെ ബിരുദങ്ങള്‍ക്കും

ഇന്റര്‍നാഷണല്‍ കോമ്പാറ്റബിലിറ്റി നേടാന്‍ ഈ

സംവിധാനം സഹായകരമാവുകയും ചെയ്യും.

(ബി)

സമീപ കാലത്തായി വിദേശരാജ്യങ്ങളില്‍ നിന്നുള്ള

കുട്ടികള്‍ ഉന്നത പഠനത്തിനായി സംസ്ഥാനത്തേയ്ക്ക്

കൂടുതലായി പ്രവേശനം നേടിയിട്ടുണ്ടോ; ഏതൊക്കെ

രാജ്യങ്ങളില്‍ നിന്നുള്ള വിദ്യാർത്ഥികൾ ഏതൊക്കെ

കോഴ്സുകളിലേക്കാണ് പ്രവേശനം നേടിയിട്ടുളളത്;
വിശദാംശം ലഭ്യമാക്കാമോ;

(ബി) 2016 മുതൽ 2025 വരെയുള്ള കാലഘട്ടത്തിൽ

കേരളത്തിലെ സർവകലാശാലകളുടെ നാക്ക്

ഗ്രേഡിംഗ്, NIRF റാങ്കിങ്, ഭൗതിക സാഹചര്യങ്ങൾ

എന്നിവ വലിയ രീതിയിൽ വർദ്ധിക്കുകയും, ഇത്

കേരളത്തിലെ സർവകലാശാലകളിലേക്ക് വലിയ

തോതിൽ ഉള്ള വിദേശ വിദ്യാർത്ഥി പ്രവേശനം

ഉണ്ടാക്കുകയും ചെയ്തിട്ടുണ്ട്.

സംസ്ഥാനത്തെ സർവകലാശാലകളിൽ പ്രവേശനം

നേടിയ വിവിധ രാജ്യങ്ങളിൽ നിന്നുള്ള

വിദ്യാർത്ഥികളുടെ വിവരം അനുബന്ധമായി

ചേർക്കുന്നു.

(സി) വിദ്യാര്‍ത്ഥികളില്‍ നല്ലൊരു വിഭാഗം

പഠനത്തോടൊപ്പം വരുമാനവും കണ്ടെത്താൻ

ആഗ്രഹിക്കുന്നതിനാല്‍ കലാലയ പഠനം

ഇതിനുതകുന്ന തരത്തില്‍ മാറ്റുവാൻ നടപടികള്‍

സ്വീകരിച്ചിട്ടുണ്ടോ; വിശദവിവരം നൽകാമോ?

(സി) നാലുവര്‍ഷ ഓണേഴ്സ് ബിരുദം നേടാന്‍

ആഗ്രഹിക്കുന്നവര്‍ക്ക് 6 മാസത്തെ ഇന്‍ഡസ്ട്രി

ഇന്റേണ്‍ഷിപ്, പ്രോജക്റ്റ് എന്നിവ ചെയ്യാനുള്ള

അവസരം ഉണ്ട്. അതോടൊപ്പം തന്നെ അവരുടെ

മേഖലയില്‍ അനുയോജ്യമായ തൊഴില്‍ പരിശീലന

കോഴ്സുകള്‍ ഓണ്‍ലൈന്‍ ആയി പൂര്‍ത്തീകരിക്കാനുള്ള

അവസരവും ഉണ്ട്. നാലുവര്‍ഷ ബിരുദ

വിദ്യാര്‍ത്ഥികള്‍ക്ക് ഇന്‍ഡസ്ട്രി ഇന്റേണ്‍ഷിപ്,
ഓണ്‍ലൈന്‍ നൈപുണ്യ വികസന കോഴ്സുകള്‍

എന്നിവ ലഭ്യമാക്കാന്‍ CSDCCP കേന്ദ്രങ്ങള്‍

സഹായിക്കും.

നാഷണല്‍ സ്കില്‍ ഡെവലപ്മെന്റ് കോര്‍പ്പറേഷന്‍

വഴി ലഭ്യമാക്കുന്ന വിവിധതരം പശ്ചാത്തല വികസന

സഹായങ്ങള്‍ ഈ സ്കില്‍ സെന്ററുകള്‍ വഴി

നേടിയെടുക്കാന്‍ ഉന്നത വിദ്യാഭ്യാസ

സ്ഥാപനങ്ങള്‍ക്ക് ഇതുവഴി സാധിക്കും. തൊഴില്‍

പഠനത്തിനും പരിശീലനത്തിനുമായി വിവിധ

കമ്പനികളുടെ സി.എസ്.ആര്‍. ഫണ്ടില്‍ നിന്നുള്ള

ധനസഹായം നേടിയെടുക്കാനും, സ്കില്‍ ലോണ്‍,
സ്കില്‍ സ്കോളര്‍ഷിപ്പ് എന്നിവ നേടിയെടുക്കാനും ഈ

കേന്ദ്രങ്ങള്‍ വിദ്യാര്‍ത്ഥികളെ സഹായിക്കും.

ഇന്റേണ്‍ഷിപ്പ് നല്‍കാന്‍ താല്‍പര്യമുള്ള

കമ്പനികളെയും വ്യവസായ സ്ഥാപനങ്ങളെയും

കണ്ടെത്തുന്നതിനും, അവയെ ഒരു പൊതു കുടക്കീഴില്‍

എത്തിക്കുന്നതിനുമായി കെല്‍ട്രോണിന്റെ

സാങ്കേതികസഹായത്തോടെ‍ സംസ്ഥാനത്തെ

പൊതുമേഖല സ്ഥാപനങ്ങളെ കൂട്ടിയിണക്കി 'കേരള

ഇന്റേണ്‍ഷിപ്പ് പോര്‍ട്ടല്‍' ഉന്നത വിദ്യാഭ്യാസ

കൗണ്‍സിലിന്റെ നേതൃത്വത്തില്‍ തയ്യാറാക്കിയിട്ടുണ്ട്.

വിദ്യാർത്ഥികൾക്കായി Earn While You Learn
പദ്ധതി നടപ്പിലാക്കിയിട്ടുണ്ട്. ഇതിനുപുറമെ

ഇന്റേൺഷിപ് അവസരങ്ങൾ വിദ്യാർത്ഥികൾക്ക്

സമ്മർ വെക്കേഷനിലും, നാലാം വർഷത്തിലും

ചെയ്യാനുള്ള അവസരം ഉണ്ട്. ഇത്തരം

ഇന്റേൺഷിപ്പുകൾക്ക് വിദ്യാർത്ഥികൾക്ക് സ്റ്റൈപ്പന്റ്

ലഭിക്കുന്നതിനുള്ള നടപടികൾ സ്വീകരിച്ചിട്ടുണ്ട്.
ഇതിനുപുറമെ, വ്യവസായ സ്ഥാപനങ്ങളുമായി

സഹകരിച്ച് വർക്ക് ഇന്റഗ്രേറ്റഡ് പ്രോഗ്രാമുകളും

അപ്രീൻറ്റിസ് എംബെഡഡ് പ്രോഗ്രാമുകളും

ആരംഭിക്കുന്നതിനുള്ള അവസരങ്ങളും പുതിയ

കരിക്കുലം മുന്നോട്ടു വച്ചിട്ടുണ്ട്. ഇത്തരം പ്രോഗ്രാമുകൾ

ചെയ്യുന്ന സമയത്ത് വിദ്യാർത്ഥികൾക്ക് തൊഴിൽ

സ്ഥാപനങ്ങളിൽ ജോലിയെടുക്കാനും, അവരുടെ

ജോലിയുടെ പരിചയത്തെ അടിസ്ഥാനമാക്കി

ക്രെഡിറ്റ് ആർജ്ജിക്കാനും, അതുവഴി ബിരുദം

നേടാനും സാധിക്കും.

സെക്ഷൻ ഓഫീസർ

